
N-ro 24.
1. V. 1906




Al la redaktoro de „Germana Esperantisto“ (Jean Borel)

(Pri festotago de la esperantistoj)




Wüster: Fest

„Germana Esperantisto“ III. 1906, paĝ. 68.

 Kara sinjoro redaktoro! — Mi legis en la „Germana Esperantisto“ la proponon elekti iun komunan festotagon por la esperantistoj. La ideo per si mem ŝajnas al mi bona, sed mi ne povas aprobi la proponon, ke por tiu ĉi festotago oni elektu mian tagon de naskiĝo. Se la ideo per si mem estos akceptita de la esperantistoj, tiam estos necese elekti iun alian tagon, ekzemple:

a) la tagon de malfermo de la unua kongreso esperantista;

b) aŭ la unuan tagon de la kalendara printempo (por la norda
duonglobo, kiel simbolon de la printempo, kiun nia afero promesas al la homaro;

c) aŭ la tagon en kiu en la jaro 1878 la unua rondeto esperantista proklamis la finitecon kaj la oficialan komencon de ekzistado de la lingvo Esperanto (17. de Decembro);

d) aŭ iun alian tagon laŭ elekto de la esperantistoj.





N-ro 25.
2. VI. 1906




Al s-ro R. Codorniu, prezidanto de la Hispana Societo




 „The British Esperantist“ II. 1906, n-ro 21, paĝ. 103.

 Kara sinjoro! — Okaze de la edziĝo de la Reĝa Moŝto mi sendas al la Hispana Societo Esperantista mian koran gratulon. Vivu la Gereĝoj! por la bono kaj feliĉo de via lando.





N-ro 26.
13. X. 1906




Al sinjoroj Stephens[1]




 „The British Esperantist“ II. 1906, n-ro 24, paĝ. 137.

 Estimataj sinjoroj! — La kolekton da leteroj mi danke ricevis. Ĉe la okazo mi sciigas vin kun plezuro, ke pro via cirkulera letero ml ricevas grandan nombron da respondoj el ĉiuj landoj de la mondo.





N-ro 27.
16. XII. 1906




Al la sekretario de la Sveda Esperantista Societo
(P. Ahlberg, Stockholm)




 „Esperantisten“ II. 1907, n-ro 1, paĝ. 1.


 Karaj sinjoroj! — Kun granda plezuro mi ricevis la sciigon pri la fondiĝo de la „Sveda Esperantista Societo“.

	↑ komp. V. 23.

